
Mensahe 10

Si Cristo—ang Tig-establisar sa Gingharian 
ug 

ang Pulong sa Dios—Hari sa Mga Hari ug Ginoo sa Mga Ginoo

Basahong Kasulatan: Bug. 20:1-6; 19:11-16, 19-21

I.	 Si Cristo maoy Tig-establisar sa gingharian—Bug. 20:1-6:
A.	 Human makig-away sa Iyang mga kaaway, establisaron ni Cristo 

ang gingharian sa Dios dinhi sa yuta, sa gingharian sa millennium, 
ug maghari uban sa madaogong mga magtutuo Niya sa usa ka libo 
ka tuig—v. 2.

B.	 Hinloan gyod ang tibuok yuta ingog pagpangandam sa pag-abot sa 
gingharian sa Dios.

C.	 Usa na lang ka butang ang mabilin, ug kana mao si Satanas, ang 
tinubdan sa tanang problema.

D.	 Ang unang butang nga gihisgotan sa Bugna 20, usa ka capitulo 
bahin sa millennium, mao ang paggapos ni Satanas:
1.	Bisan gihukman na sa Ginoo si Satanas didto sa krus, wala pa 

hingpit nga gipahamtang kanang paghukoma. 
2.	 Inigbalik sa Ginoo, hingpit Niyang hukman si Satanas sa nahu-

man Niya didto sa krus.   
3.	Gaposon si Satanas ug itambog sa bung-aw nga walay kinuto-

ban, walay gahom nga mobuhat o modaot ba ni bisan kinsa; ma-
himo dayong gingharian ni Cristo ang yuta.     

E.	 Sumala sa mga panagna sa Biblia, duha ka bahin ang millennium: 
ang ibabaw, langitnon, nga bahin ug ang ubos, yutan-on, nga ba-
hin: 
1.	Ginganlag gingharian sa Amahan (Mat. 13:43) ang ibabaw nga 

bahin sa millennium, ug ginganlag gingharian sa Anak sa Tawo 
(v. 41) ang ubos nga bahin.  

2.	Lain nga ngalan sa ubos nga bahin sa millennium ang gingha-
rian sa Mesias.   

F.	 Gipadayag sa Bugna 20:4-6 nga maghari si Cristo nga Tig-establi-
sar sa gingharian uban sa madaogong mga balaan:
1.	Kay ipadangat man sa mga mananaog ang gingharian ni Jesu-

cristo, maghari ang Ginoo sa usa ka libo ka tuig ug maghari sab 
ang mga mananaog uban ni Cristo sa usa ka libo ka tuig.

2.	Niingon ang Bugna 20:4, “Nakakita kog mga trono, ug nangling-
kod sila niini, ug gihatag kanila ang paghukom”:
a.	Nagpasabot sa mga mananaog ang pulong sila.
b.	Nanglingkod na sila karon sa mga trono, ug gihatagan nag 

pagbulot-an nga mohukom:
1) 	 Nagpasabot ang maanaay pagbulot-an sa paghukom nga 

maanaay gingharian—itandi sa Dan. 7:10, 18, 22.
2)	 Nagpakita ang versiculo 4 sa Bugna 20 nga nadawat ug 

nagpahimulos na sa gingharian ang mga mananaog.
G.	 Nahimo nang takos ang mga mananaog nga maghari uban ni Cristo 

pinaagi sa pagka-tawo ni Jesus nga giumol kanila—2:26.
H.	 Makapahimulos sa labing maayong pagkabanhaw ang mga mana-

naog nga maghari uban ni Cristo sa millennium:



1.	Naghisgot “sa unang pagkabanhaw” ang Bugna 20:6.
2.	Ang unang pagkabanhaw mao sab ang “labaw-nga-pagkaban-

haw,” sa ato pa, ang talagsaong pagkabanhaw nga gitinguha ni 
apostol Pablo—Fil. 3:11.

I.	 Niingon ang Bugna 20:6a, “Bulahan ug balaan ang dunay bahin 
sa unang pagkabanhaw”; kini gyod ang kinalabwang kabulahan—
ang pagpanunod sa gingharian nga gipadayag dinhi sa yuta ug 
mahimo man nganing mga hari sulod niini.

J.	 “Mahimo silang mga sacerdote sa Dios ug ni Cristo ug maghari 
uban Niya sa usa ka libo ka tuig” (v. 6b); mahimong mga sacerdote 
ang mga mananaog nga mokontak sa Dios ug mga masigka-hari 
ni Cristo nga maghari sa kanasoran sa millennium (2:26-27; 12:5).

II.	 Sa Bugna 19:11-16 ug 19-21 gipadayag si Cristo ingog Pulong sa 
Dios—Hari sa mga hari ug Ginoo sa mga ginoo: 
A.	 Human sa Iyang panihapon sa kasal (v. 7) moabot si Cristo ingog 

mag-aaway nga Heneral uban sa Iyang pangasaw-onon, sa madao-
gong mga magtutuo, nga kasundalohan Niya aron makig-away ni 
Anticristo; direkta man nganing makiggubat ang tawo batok sa 
Ginoo sa mga ginoo ug Hari sa mga hari:
1.	Makiggubat batok sa Cordero si Anticristo, ang mining propeta, 

ug ang napulo ka hari ug ang ilang mga kasundalohan.
2.	Pakig-away sa yuta kining gubata batok sa mga langit, sa tawo 

batok sa Dios.
3.	Labi pa gyong madaotan ang mga kaaway ni Cristo, makiggubat 

man ngani Niya.
4.	Makapakurat gyod nga makiggubat sa Dios ang tawo.
5.	Moanhi si Cristo nga Pamanhonon, uban sa Iyang pangasaw-

onon aron makig-away nila.
B.	 “Ania karon, dunay puting kabayo, ug Siya nga nagkabayo niini 

ginganlag Matinumanon ug Tinuod, ug diha sa pagkamatarong 
naghukom ug nakiggubat Siya”—v. 11:
1.	Mahimong ngalan ni Cristo ang Matinumanon ug Tinuod.
2.	Matinumanon si Cristo ngadto sa Dios ug sa mga nanuo Niya.
3.	Sa pagkamatinumanon Niya pildihon ug laglagon Niya ang mga 

nisupak sa Dios ug nilutos sa mga magtutuo.
4.	Tinuod sab Siya sa pagtuman sa pamatigayon sa Dios ug sa 

pag-atiman sa mga nanuo Niya.
C.	 Si Cristo ang matinumanon ug tinuod nga Saksi sa Dios nga nag-

lingkod sa puting kabayo, naghukom diha sa pagkamatarong, ug 
nakiggubat:
1.	Mobalik si Cristo aron makig-away batok sa gahom ni Satanas 

sa pagkadili-matarong, nga nagbuhat karon sa kalibotan ingog 
misteryo sa pagkamalapason ug mosangpot ni Anticristo, ang 
tawong malapason—2 Tes. 2:3, 7-8.

2.	Nasakop sa satanasnong gahom sa pagkadili-matarong ang ti-
buok kalibotan.

3.	Mobalik si Cristo diha sa pagkamatarong aron makiggubat ba-
tok sa pagkadili-matarong nga gibatasan ni Anticristo ug sa ta-
nang kauban niya.



4.	Dili lang mohukom si Cristo diha sa pagkamatarong kondili 
makig-away sab diha sa pagkamatarong; mohukom Siya pinaagi 
sa pakig-away.

D.	 “Ginganlan Siyag ang Pulong sa Dios”—Bug. 19:13b:
1.	Nagpakita kini nga ang Ginoo mismo mao ang Pulong sa Dios.
2.	Kanang ginganlan ang Ginoo nga Pulong sa Dios nagpasabot 

nga Siya ang pagpadayag, panghimatuod, ug pagpamulong sa 
Dios.

3.	Pagbatbat, pagpatin-aw, ug pagpadayag sa Dios ang Pulong sa 
Dios.

4.	Aron makaila sa Dios, kinahanglan tang mobasa, magtuon, mo-
sud-ong, mamalandong ug motutok ni Cristo nga Pulong sa Dios.

E.	 Sa Bugna 19, ingog Pulong sa Dios, namulong si Cristo alang sa 
Dios pinaagi sa pagtuman sa paghukom sa Dios diha sa masupi-
long katawhan: 
1.	Bisan nakig-away ang Ginoo, namulong Siya alang sa Dios ug 

nagpadayag sa Dios.
2.	Dili Dios sa kagubot ang Dios; matarong ug magbubuot Siya; 

Dios sab Siya sa kahusay, ug kay ingon niana man, dili Niya 
madawat ang kagubot ug pagsupil.

3.	Samtang makig-away si Cristo batok sa kaaway, moingon Siya 
nga magbubuot, matarong, ug hapsay ang Dios.

4.	 Ipahayag Niya nga ang Dios maoy Dios sa tanan ug dili Niya 
tugotan ang pagsupil batok sa Iyang pagbulot-an.

5.	Ang Mag-aaway mao ang Pulong; ang pagpakig-away Niya mao 
ang pagpamulong sa Pulong sa Dios.

6.	Mahimong gamhanang pagpamulong ang pagpakig-away sa 
Ginoo sa gubat sa Armagedon:
a.	Mosulti kini ni Satanas, ni Anticristo, sa mining propeta, ug 

sa tibuok uniberso nga magbubuot ang Dios ug wala gyoy 
makasupil batok Niya.

b.	Paphaon sa Dios sa kahusay ang tanang pagsupil.
III.	 Sa mapanag-iya na ni Cristo ang yuta, maghari Siya sa yuta 

ingog Hari diha sa gingharian, magbuot sa kanasoran uban sa 
Iyang madaogong mga magtutuo—20:4, 6; 2:26-27:
A.	 Isip Haring moabot, mahimo Siyang Ulo ug sentro sa umalabot nga 

gingharian sa Dios sa millennium. 
B.	 Kini ang katumanan sa Isaias 32:1, Jeremias 23:5, ug Zacarias 

14:9, 17.
C.	 Gitubos na ni Cristo ang yuta ug ang tanang katawhan niini (Col. 

1:20) aron mahimong ginsakpan ug mga bahin sa gingharian, gi-
baligya Niya ang tanan aron paliton ang gingharian (Mat. 13:44), 
ug giluwas Niya ang yuta ug ang tanang katawhan niini gikan sa 
pag-ilog ni Satanas (Bug. 20:2-3).  

D.	 Duna Siyay hingpit nga katungod nga mahimong Hari sa napahi-
uling yuta ug sa napahiuling kanasoran.

E.	 Sa umalabot nga paghari sa Dios hingpit nga mapadayag ang 
Iyang pagbulot-an ug himaya (Mat. 6:13), ug dad-on ang tibuok 
yuta ug ang katawhan niini nganha sa pagkamatarong, kadait, ka-
lipay, ug hingpit nga kabulahan sa kabuhatan sa Dios (Isa. 32:1, 
16-18; 35:1-2, 5-7).

